
Mamlakatimiz turli sohalarda boy tabiatga ega, vyil fasllari to‘la
ifodalanadigan betakror hududlari sirasiga kirishi ayni haqiqatdir. o‘zbekiston
tabiati va tabiiy boyliklarni muhofaza qilish hamda o‘rganishda qo‘rigxonalarning
ahamyati juda katta. Qo‘rigxonalar ma’lum bir hududdagi ekotizimlar va uni
tashkil qiluvchi o‘simliklar va hayvonot dunyosini hamda ularning ham irsiy
yaxlitligini muhofaza qilish , ilmiy-tadqiqot ishlarini olib borish va yosh avlodni

tabiat muhofazasi jonkuyarlari sifatida tarbiyalash ishida faol ishtirok etish

magqsadida tashkil etiladi ana shunday qo‘rigxonalardan biri Surxondaryo
viloyatida tashkil gilingan Surxon davlat qo‘rigxonasi hisoblanadi [1].

Surxon davlat qo‘rigxonasi O‘zbekiston Respublikasi  Ministrlar
Kabinetining 1986 vyil 8 sentabrdagi Ne445 sonli buyrug‘iga muvofiq tashkil
etilgan. o‘sha davrda qo‘rigxona o°‘z tarkibiga Amudaryo o°‘zanida joylashgan
Payg‘ambaroroli va Ko‘hitang bo‘limlarini birlashtirgan.

Surxon davlat qo‘rigxonasi  hududi 10 ta aylanma va 14 kvartallarga
ajratilgan bo‘lib, umumiy maydoni 23802 gektarni tashkil etadi. Shundan o‘rmon
bilan qoplangan maydoni 12239,8 gektarni, ya’ni jami hududning 51,4% qismini
tashkil giladi [3].

Surxon davlat qo‘rigxonasi Surxondaryo viloyati, Sherobod tumanining
shimoliy g‘arbiy gismida joylashgan 2 mustaqil maydondan Ko‘hitang tog‘ining
Sharqiy yonbag‘ri va Payg‘ambaroroldan iborat qo‘rigxona. Payg‘ambarorol
uchastkasi vodiy-to‘qay ekosistemalari va Buxoro bug‘usi (Xongul)ni muhofaza
qilish magsadida 1971-yilda tashkil etilgan[2].

Hozirgi kunda qo‘rigxona  maqomi  fagatgina Ko‘hitang bo‘limi
hududida saqlanib qolgan bo‘lib, Payg‘ambarorol bo‘limi hududi o°zbekiston
Respublikasi Davlat chegaralarini qo‘riglash qo‘mitasi ixtiyoriga berilgan.
Surxon davlat  qo‘rigxonasining hududi hozirgi kunda Sherobod tumani
hududiga to‘g‘ri keladi.

Surxon davlat qo‘rigxonasining g‘arbiy chegarasi o‘zbekiston Respublikasi
va Turkmaniston Respublikasining davlat chegarasiga to‘g‘ri  keladi, sharqiy
chegarasi Xatak, Xo‘janqonota, Qizilolma, Shalqon, Kampirtepa, Sherjon va
Vandob qishloglari atrofidan o‘tadi. Shimoliy chegarasi Ko‘hitang va Boysun
tizma tog‘larini tabiiy ravishda ajratib turadigan Tangidevol darasidan oqib
o‘tuvchi Tangidevolsoy daryosining o‘ng qirg‘og‘i bo‘ylab o‘tadi.

Ko‘hitang davlat buyurtma qo‘rigxonasi  1986-yilda Payg‘ambarorol
qo‘rigxonasi bilan birlashtirilib, Surxon davlat qo‘rigxonasiga aylantirildi. Surxon
davlat qo‘rigxonasi Ko‘hitang tog‘ tizmasida joylashgan bo‘lib, qo‘rigxona tashkil

qilunguncha bu joylar o‘rmon xo‘jaligi bo‘lgan. Qo‘rigxona tashkil etilgunicha

mo‘rxo‘rlar deyarli qirilib bitgan, Zarafshon archalari yoppasiga kesilgan edi.
1986-yilga kelib esa Surxon davlat qo‘rigxonasi tashkil etilgan. Surxon davlat
qo‘rigxonasi tarkibiga kiruvchi Ko‘hitang davlat buyurtma qo‘rigxonasi dengiz
sathidan 850-3157m yuqorida joylashgan bo‘lib, Ko‘hitang davlat qo‘rigxonasida
Turkiston va Zarafshon archalari (8033ga), Turkiston zarangi (104ga), turong‘il
(512ga), Buxoro bodomi (891ga), jiyda (183ga), shirin bodom, o‘rik, yong‘oq,
xandon pista, saksavul, butalar va boshqalar o‘sadi. o‘simliklarning 810 turi
mavjud, ularning 29 turi o‘zbekiston “Qizil kitobi”ga kiritilgan [2].

Tog* yonbag‘irlarida Turkiston silovsini, morxo‘r, Osiyo mufloni, bo‘ri,
tulki, quyon, bo‘rsiq, har xil zaharli ilonlar va qushlarning 130ga yaqin turi
uchraydi.

Qo‘rigxonaning Payg‘ambarorol uchatkasi Amudaryodagi kichik orol-
uzunligi 8 km, eni 5 km, umumiy maydoni 3044 gektar o‘rmonzor va
to‘qayzorlardan iborat. Shundan 970 gektarni o‘rmonzor, qolgan qismini jiyda,
yulg‘un va terak aralash to‘qayzorlar tashkil etadi.

To‘qayzorlarda Buxoro xonguli, yovvoyi tong‘iz, qamish mushugi,
qushlardan qirg‘ovul, burgut, tasqara, qirg‘iy, hind jayrasi, sudralib yuvchilardan
cho‘l agamasi, toshbaqalar, kaltakesaklar, ilonlar va boshga ko‘p hayvonlar
uchraydi.

Surxon davlat qo‘rigxonasining hozirgi kundagi vazifalari va ular
bajaradigan funksiyalar quyidagilar qgilib belgilangan:

-o‘ziga xos ekologik tizimlarni o‘z hududlaridagi tabiiy jarayonlar,
o‘simliklar, hayvonlarning genetik fondi, boshqga tabiity obektlar va
komlekslar, ya’ni majmualarni davlat etaloni sifatida tabiiy jarayonlarning
tabiiy kechishiga aralashmasdan daxlsiz holatda asrab avaylashdan iborat;

-O‘zbekiston Respublikasi hududidagi muhofaza etiadigan tabiiy hududlar
tizimida biologik va landshaft xilma-xilligini ta’minlash, ekologik muvozanatni
saglashda ishtirok etish;

-0‘z hududida barcha tabiiy obyektlar va majmualar, tabily jarayonlar

va hodisalarni tabily sharoitida o‘rganish;

-Qo‘rigxonaning etalon ekotizmlaridagi  bioxilma-xillik  va  tabiiy
jarayonlarning tabiiy kechishi monitoringini olib boorish;

Mazkur vazifalarni  amalga oshirish uchun qo‘rigxona quyidagi
funksiyalarni bajaradi:

-muhofaza etiladigan tabiiy hududlar tizimida (ekologik tarmoqda)
o‘zbekiston Respublikasi hududidagi  xususan Sharqiy Ko‘hitang tog‘idagi
biologik va landshaftlar xilma —xilligini ta’minlash, ekologik muvozanatni
saglab turish sohasidagi ishlar;

-qo‘rigxonasidagi tabiiy obektlar va majmualarni muhafaza etish rejimini
ta’minlaydi;

-ekologik- ma’rifiy faoliyatni amalga oshiradi.

-o‘z hududida barcha tabiiy obyektlar va majmualar, tabiiy jarayonlar va
hodisalarni tabiiy sharoitida o‘rganish sohasidagi ishlarni bajaradi;

-ilmiy materialni to‘playdi, qayta ishlaydi, tahlil qiladi va umumlashtiradi;

-ilmiy tadqgiqotlar ishlarini, jumladan, mutaxassislarni shartnoma asosida
jalb etgan holda amalga oshiradi;

-qo‘rigxona bioxilma-xilligi tog‘risida ma’lumotlar bazasini yaratadi;

-tabiatni muhofaza qilish sohasida ilmiy kadrlar va mutaxassislarni
tayyorlashga ko‘maklashadi;

-monitoring ma’lumotlarini kameral qayta ishlaydi;

-mazkur tabiily hududda joylashgan muhofaza etiladigan tabiiy hudud
monitoringi hagida ma’lumotlari oladi, gayta ishlaydi va umumlashtiradi;

-ushbu ma’lumotlarni o‘zbekiston Respublikasi ekologik va atrof-muhitni
muhofaza qilish davlat qo‘mitasiga va yuqori tashkilotlarga qayta ishlangan
va umumlashtirilgan holda taqdim etiladi;

-monitoring  ma’lumotlari asosida tabiiy jarayonlar holati, hodisalar va
prognozlar to‘g‘risida tabily hudud miqyosida ma’ruzalar tayyorlaydi.

Ko‘hitang tizmasining geologik tuzilishi adabiyotlarda yetarlicha keltirilgan.
Hududning geologik tuzilishida proterazoy erasi, kembriy ordovik, silur, devon,

toshko‘mir, perm, trias, yura, bo‘r, paleogen neogen davr yotqizlari uchraydi.

Mazkur davrlarda hosil bo‘lgan tog* hosil bo‘lish bosqichi va geologik jarayonlar
davrida hosil bo‘lgan foydali qazilma konlarinini topish va ularni qazib olishning
eng samarali yo‘llari konsepsiyalarini ishlab chigish lozim.

Shuningdek ilm-fan ravnagi va rivoji uchun yosh tadgigotchi olimlar
(botanika, zoologiya, geografiya, gidrologiya, geologiya, mineralogiya,
iglimshunoslik, gidrogeologiya, palentologiya kabi sohalar)ga qo‘rigxona
hududida maxsus tajriba uchun sharoitlar yaratib berish kerak.

Qo‘rigxona hududida mavjud tabiiy landshaftlarni o‘z holicha saqglab qolish
va ulardan foydalanishda kelajak avlod manfaatini ko‘zlagan holatda tadbirlar
amalga oshirish orgali hududni yanada rivojlantirish imkoni paydo bo‘ladi.

